
TURIZMNI DAVLAT TOMONIDAN QOʻLLAB-QUVVATLASHNING OʻZIGA XOS 

XUSUSIYATLARI 

 

ОСОБЕННОСТИ ГОСУДАРСТВЕННОЙ ПОДДЕРЖКИ ТУРИЗМА 

 

SPECIFIC FEATURES OF GOVERNMENT SUPPORT FOR TOURISM DEVELOPMENT 

 

Raxmatova Sevinch Sobir qizi 

Mirzo Ulugʻbek nomidagi Oʻzbekiston Milliy Universiteti 

Iqtisodiyot yoʻnalishi 1- kurs magistranti 

 

Annotatsiya 
Mazkur maqolada turizm sohasini davlat tomonidan qoʻllab-quvvatlashning nazariy va amaliy 

jihatlari atroflicha tahlil qilinadi. Muallif turizmni rivojlantirishda davlatning roli, tarixiy va 

zamonaviy yondashuvlar, jahon va mintaqaviy tajriba, hamda Oʻzbekiston misolida amalga 

oshirilayotgan chora-tadbirlarni ilmiy asosda koʻrib chiqadi. Turizm infratuzilmasini yaxshilash, 

investitsiyalarni jalb qilish, kadrlar tayyorlash va normativ-huquqiy bazani mustahkamlashda 

davlatning ustuvor vazifalari yoritiladi. Ilmiy manbalar tahlili asosida sohadagi muammo va 

istiqbollar aniqlanadi. 

Kalit soʻzlar: turizm, davlat qoʻllab-quvvatlashi, iqtisodiy rivojlanish, infratuzilma.  

 

В данной статье проводится всесторонний анализ теоретических и практических 

аспектов государственной поддержки туристической отрасли. Автор рассматривает роль 

государства в развитии туризма, исторические и современные подходы, мировой и 

региональный опыт, а также меры, реализуемые в Узбекистане. Особое внимание уделяется 

приоритетным задачам государства по совершенствованию инфраструктуры, привлечению 

инвестиций, подготовке кадров и укреплению нормативно-правовой базы. На основе анализа 

научных источников выявляются основные проблемы и перспективы отрасли. 

Ключевые слова: туризм, государственная поддержка, экономическое развитие, 

инфраструктура. 

 

This article provides a comprehensive analysis of the theoretical and practical aspects of 

government support for the tourism sector. The author examines the role of the state in tourism 

development, historical and modern approaches, global and regional experiences, as well as specific 

measures implemented in Uzbekistan. The study highlights the stateʼs priority tasks in improving 

tourism infrastructure, attracting investments, training personnel, and strengthening the regulatory 

framework. Based on the analysis of scientific sources, the article identifies key challenges and 

prospects in the sector. 

Keywords: tourism, government support, economic development, infrastructure. 

 

Turizmni jahon iqtisodiyotida va milliy taraqqiyotda tutgan o‘rni so‘nggi o‘nyilliklarda tobora 

ortib bormoqda. Zamonaviy sharoitda turizm nafaqat mamlakatning madaniy va tarixiy merosini 

namoyon etuvchi sohalardan biri, balki iqtisodiy o‘sish, yangi ish o‘rinlari yaratish va valyuta 

tushumlarini oshirishda muhim omilga aylangan. Ayniqsa, globalizatsiya jarayonlari, transport va 

axborot texnologiyalarini rivojlanishi turizm salohiyatini yanada kengaytirdi. Shu bilan birga, turizm 

bozorida raqobat kuchayib, davlatning turizmni qoʻllab-quvvatlash siyosati va strategiyasi 

muvaffaqqiyatli rivojlanish uchun hal qiluvchi ahamiyat kasb etmoqda. Mazkur maqolada turizmni 

davlat tomonidan qoʻllab-quvvatlashning nazariy asoslari, tarixiy va zamonaviy modellari, jahon 

amaliyoti hamda Oʻzbekistondagi vazifalar ilmiy nuqtai nazardan tahlil qilinadi. Ilmiy mmanbalarga 

suyangan holda, sohadagi muammolar va istiqbolli yoʻnalishlar aniqlanadi, shuningdek, yangi 

statistik maʼlumotlar va jadvallar asosida tahliliy xulosalar chiqariladi.  

Turizmni davlat tomonidan qoʻllab-quvvatlashning nazariy-metodologik asoslari turli 

yoʻnalishlarda shakllangan boʻlib, uning ilk konseptual asoslari ⅪⅩ asr oxiri-ХХ asr boshlarida 

jahon iqtisodiyot va ijtimoiy taraqqiyot nazariyalarida oʻz ifodasini topgan. Klassik iqtisodchi A. Smit 

va D. Rikardo asarlarida davlatning iqtisodiyotdagi roli cheklangan deb qaralsa-da, zamonaviy 

davrda turizmni strategik sohalardan biri sifatida davlat tomonidan qoʻllab-quvvatlash zarurligiga 

alohida eʼtibor qaratilmoqda. Turizmni rivojlantirishda davlatning ishtiroki tahlilida Keynsian 

maktabning “faol davlat”  konsepsiyasi muhim ahamiyat kasb etadi. Jon Meynard Keyns davlatning 

bozor mexanizmlarini toʻldiruvchi va ijtimoiy- iqtisodiy muvozanatni taʼminlovchi asosiy subyekt 

sifatida koʻrgan. Bu qarashlar turizm sohasida ham oʻz aksini topgan: infratuzilmaga sarmoya kiritish, 

reklama va marketingni qoʻllab-quvvatlash, kadrlar tayyorlash va normativ-huquqiy bazani 

mustahkamlash kabi vazifalar davlatning zimmasida boʻladi [1]. 

Turizmni davlat tomonidan tartibga solish nazariyasida instutsional yondashuv ham alohida 

oʻrin tutadi. Daglas Nort va Olivʼye Uvilyamson kabi olimlar instutsional muhitni yaratish, huquqiy 

kafolatlar va qoidalar tizimini shakllantirish orqali turizmni barqaror rivojlanishiga davlatning 

taʼsirini taʼkidlaydilar. Instutsional muhitning samaradorligi, xususan, litsenziyalash, soliq 

imtiyozlari, yerga egalik huquqi va investitsiya muhitini yaxshilash turizm sohasida davlatning 

qoʻllab-quvvatlovchi funksiyalarini mustahkamlaydi. [2] Shu nuqtai nazardan, turizm 

infratuzilmasining rivojlanishi, logistika, transport va axborot-kommunikatsiya texnologiyalarini 

modernizatsiya qilish boʻyicha davlat dasturlari muhim ahamiyatga ega.  

Turizmni davlat tomonidan qoʻllab-quvvatlashning tarixiy evolyutsiyasiga nazar tashlasak, ХХ 

asrda turli mamlakatlarda turizm sektoriga davlat aralashuvining oʻziga xos uslublari shakllangan. 

Masalan, Fransiyaga 1930-yillarda yirik transport va mehmonxona infratuzilmasini rivojlantirish 

boʻyicha davlat dasturlari qabul qilingan, Germaniyada esa “Kraft durch Freude” (quvonch orqali 

kuch) dasturi orqali ommaviy turizmni joriy etishga eʼtibor qaratilgan. 1950-1960-yillarda Yaponiya, 

Italiya va Ispaniya kabi mamlakatlarda turizmni iqtisodiy oʻsishning drayveri sifatida koʻrish 

tendensiyasi kuchaygan. Bu jarayonda davlatning asosiy vazifalari quyidagilardan iborat boʻlgan: 

milliy turistik brend yaratish, transport va logistika infratuzilmasini yangilash, chet el sarmoyasini 

jalb qilish va mahalliy biznesni ragʻbatlantirish. Sovet Ittifoqi tajribasida esa turizm sogʻlomlashtirish 

va maʼnaviy-tarbiyaviy maqsadlarda davlat siyosatiga integratsiya qilingan.  

Mintaqaviy va milliy olimlar tomonidan turizmni davlat tomonidan qoʻllab-quvvatlashga oid 

qator ilmiy tadqiqotlar amalga oshirilgan. Xususan, M.Xalilov, A.Abdurahmonov, S.Boboyev kabi 

oʻzbek olimlari turizmni rivojlantirishda davlat siyosati, huquqiy-normativ baza va infratuzilmaviy 

islohotlarning ahamiyatini ilmiy jihatdan asoslab berishgan. Ular taʼkidlashicha, Oʻzbekistonda 

turizmni davlat tomonidan qoʻllab-quvvatlashning ustuvor yoʻnalishlari quyidagilar: zamonaviy 

infratuzilmani shakllantirish, investitsiya muhitini yaxshilash, turistik xizmatlar sifatini oshirish, 

kadrlar salohiyatini yuksaltirish va xalqaro hamkorlikni kengaytirish. Shuningdek, jahon olimlari- 

J.Truman, P.Kraus, R.Battler, E.Koyen va boshqalarning asarlarida turizmni davlat tomonidan 

qoʻllab-quvvatlashning turli modellari, yaʼni “liberal ”, “intervensionist” va “gibrid” yondashuvlar 

ilmiy asosda tahlil qilingan. 

Turizmni davlat tomonidan qoʻllab-quvvatlashning amaliy jihatlari va empirik tadqiqotlar 

sohasida ham keng koʻlamli ilmiy ishlar mavjud. Xususan, Yevropa Ittifoqi mamlakatlarida turizm 

sohasini rivojlantirish uchun davlat tomonidan grantlar, subsidiyalar, soliq imtiyozlari va 

infratuzilmaviy loyihalarga sarmoyalar ajratiladi. Jahon Banki va Xalqaro Valyuta Fondining 

hisobotlarida turizmning milliy iqtisodiyotga qoʻshgan hissasi, davlatning qoʻllab-quvvatlash 

mexanizmlari va ularning samaradorligi tahlil qilingan. Masalan, Ispaniyada davlat tomonidan 

amalga oshirilgan “Plan de Turismo Español” dasturi natijasida 2000–2019-yillarda mamlakatga 

kelgan xorijiy turistlar soni 50 milliondan 83 millionga oshgan, turizmdan tushgan daromad esa 30 

milliard yevrodan 92 milliard yevroni tashkil etgan. Bu natijalar davlatning strategik dasturlari va 

infratuzilmaga yirik sarmoya kiritish orqali erishilgan[3]. 

Turizmni davlat tomonidan qoʻllab-quvvatlashda normativ-huquqiy baza va islohotlarning 

ahamiyati alohida taʼkidlanadi. Oʻzbekiston misolida, 2016–2023-yillarda qabul qilingan qonunlar 

va qarorlar, xususan, “Turizm toʻgʻrisida”gi Qonun, “2022–2026-yillarda turizmni rivojlantirish 

strategiyasi”, “Viza va roʻyxatdan oʻtish tartibini yengillashtirish” kabi hujjatlar sohaning jadal 

rivojlanishiga zamin yaratdi. Davlat tomonidan turizm infratuzilmasini modernizatsiya qilish, yangi 

mehmonxonalar qurish, ichki va tashqi turizmni targʻib qilish, kadrlar salohiyatini oshirishga 

qaratilgan loyihalar amalga oshirildi. 2022-yilda Oʻzbekistonda 5 milliondan ortiq turist qabul 

qilingan boʻlsa, 2023-yilda bu koʻrsatkich 6,6 millionga yetdi. Turizmdan olingan daromad 2022-

yilda 1,7 milliard AQSH dollarini, 2023-yilda esa 2,2 milliard AQSH dollarini tashkil etdi. Turizm 

sohasida ish bilan band aholi soni 2019-yilda 260 ming kishini tashkil qilgan boʻlsa, 2023-yilda bu 

koʻrsatkich 320 mingga yetdi. Quyidagi jadvalda Oʻzbekistonda turizm sohasining asosiy 

koʻrsatkichlari keltirilgan (2020–2023-yillar): 

1-jadval 

Oʻzbekistonda turizm sohasining asosiy koʻrsatkichlari (2020–2023). 

Yil Xorijiy turistlar 

soni (mln) 

Turizmdan 

daromad (mlrd.＄) 

Turizmda band 

aholi 

2020 1.5 0.3 180 

2021 2.3 0.7 210 

2022 5 1.7 260 

2023 6.6 2.2 320 

Manba: Oʻzbekiston Respublikasi Turizm va madaniy meros vazirligi maʼlumotlari 

 

Turizmni davlat tomonidan qoʻllab-quvvatlash boʻyicha xalqaro va mintaqaviy tajribalar tahlil 

qilinganda, ularning umumiy jihatlari quyidagilardan iborat: infratuzilmani rivojlantirish uchun 

davlat tomonidan toʻgʻridan toʻgʻri investitsiyalar, turistik brendni shakllantirish va xalqaro 

koʻrgazmalarda faol ishtirok, turistik xizmatlarni sertifikatlash va standartlashtirish, viza va 

migratsiya tartibini soddalashtirish, mahalliy aholini turizmga jalb qilish va jamoatchilik bilan 

aloqalarni mustahkamlash. Masalan, Turkiyada davlatning turizmga doir strategik dasturlari 

natijasida 2010–2023-yillarda turistlar soni 27,5 milliondan 51,2 millionga, turizmdan tushgan 

daromad esa 20,8 milliard dollardan 54,3 milliard dollarga oshgan. Turkiya tajribasida davlat va 

xususiy sektor hamkorligi, yangi infratuzilma loyihalari, turistik hududlarni rivojlantirish, tashqi 

reklama va xalqaro aviareyslar sonini koʻpaytirish asosiy omillardan hisoblanadi. [4] 

Turizmni davlat tomonidan qoʻllab-quvvatlashning samaradorligi boʻyicha amaliy 

tadqiqotlarda, xususan, Janubiy Koreya, Malayziya, Singapur, Dubay (BAA) tajribalari keng 

oʻrganilgan. Bu mamlakatlarda davlat tomonidan turizmni rivojlantirishga qaratilgan maxsus 

agentliklar, grant va subsidiya dasturlari, kadrlar tayyorlash markazlari, raqamli servislar va elektron 

hukumat imkoniyatlari keng joriy etilgan. Masalan, Singapurda “Singapore Tourism Board” agentligi 

davlat va xususiy sektor faoliyatini muvofiqlashtirish, innovatsion loyihalarni moliyalashtirish va 

marketingni tashkil etish bilan shugʻullanadi. 2023-yilda Singapurga kelgan turistlar soni 11,4 

millionni, turizmdan olingan daromad esa 21,1 milliard dollarni tashkil etdi. Bu natijalar davlatning 

strategik qoʻllab-quvvatlash siyosati va samarali boshqaruvi bilan izohlanadi. 

Turizmni davlat tomonidan qoʻllab-quvvatlashda kadrlar tayyorlash va taʼlim tizimini 

takomillashtirish ham muhim ahamiyatga ega. Zero, raqobatbardosh turizm sektori uchun yuqori 

malakali mutaxassislar, servis va xizmat koʻrsatish madaniyati, chet tillarini biladigan gidlar zarur. 

Yevropa va Osiyo mamlakatlarida davlat tomonidan turizm sohasiga oid oliy taʼlim muassasalari, 

malaka oshirish kurslari va ilmiy-tadqiqot markazlari tashkil etilgan. Oʻzbekistonda ham 2018–2023-

yillarda turizm universiteti, kollej va litseylar, malaka oshirish markazlari faoliyati yoʻlga qoʻyildi. 

2023-yilda turizm sohasida 12 mingdan ortiq talabalar taʼlim olgan, 3 mingdan ziyod kadrlar 

malakasini oshirgan. Bu jarayonlarda davlatning moliyaviy va tashkiliy qoʻllab-quvvatlashi hal 

qiluvchi ahamiyatga ega. 

Turizm infratuzilmasini rivojlantirishda davlatning roli ayniqsa muhim. Bunda yangi 

mehmonxonalar, transport va logistika markazlari, axborot-kommunikatsiya tizimlari, turistik 

yoʻnalishlar va obyektlar qurilishiga davlat tomonidan investitsiya ajratish, yer va mol-mulkni 

imtiyozli shartlarda berish, xususiy sektorni ragʻbatlantirish asosiy vazifalardan hisoblanadi. Jahon 

tajribasida davlat-xususiy sheriklik (PPP) mexanizmlari, konsessiya va subsidiyalar, soliq va bojxona 

imtiyozlari keng qoʻllanadi. Oʻzbekistonda 2022–2023-yillarda davlat-xususiy sheriklik asosida 25 

ta yangi mehmonxona, 10 ta turistik kompleks va 8 ta logistika markazi qurildi. Bu loyihalarga 380 

million dollardan ortiq investitsiya jalb qilindi. Quyidagi jadvalda 2020–2023-yillarda Oʻzbekistonda 

davlat-xususiy sheriklik asosida amalga oshirilgan infratuzilma loyihalari keltirilgan: 

 

2-jadval  

Davlat-xususiy sheriklik asosida amalga oshirilgan infratuzilma loyihalari  

(Oʻzbekiston, 2020–2023). 

Yil Mehmonxona Turistik 

kompleks 

Logistika 

markazi 

Jalb qilingan 

investitsiya 

2020 3 2 1 45 

2021 6 2 1 60 

2022 8 3 2 110 

2023 8 3 4 165 

Manba: Oʻzbekiston Respublikasi Turizm va madaniy meros vazirligi maʼlumotlari 

 

2025-yilda Oʻzbekiston turizm sohasida sezilarli natijalarga erishdi. Xorijiy turistlar soni 10 

million nafarga yetdi, turizm xizmatlari eksportidan tushgan daromad esa 4 milliard AQSH dollaridan 

oshdi. Davlat tomonidan vizasiz rejim kengaytirildi, raqamli turizm xizmatlari rivojlantirildi hamda 

yangi mehmonxona va turistik majmualar qurilishi qoʻllab-quvvatlandi. 2026-yilda esa ekoturizm, 

ziyorat turizmi va raqamli turizm platformalarini rivojlantirish ustuvor yoʻnalishlar sifatida belgilandi 

[5]. 

 Turizmni davlat tomonidan qoʻllab-quvvatlashning muammo va istiqbollari yuzasidan ilmiy-

amaliy bahslar ham mavjud. Baʼzi olimlar davlatning ortiqcha aralashuvi bozor mexanizmlarining 

samaradorligini kamaytirishi, xususiy sektor faolligini cheklashi mumkinligini taʼkidlaydilar. 

Masalan, liberal iqtisodiy maktab vakillari davlatning asosiy vazifasi qonun ustuvorligini taʼminlash, 

raqobat muhitini yaratish va infratuzilmani rivojlantirish bilan cheklanishini maʼqullashadi. Lekin, 

jahon amaliyotida koʻplab mamlakatlarda davlatning faol ishtiroki turizmning jadal oʻsishiga xizmat 

qilgani isbotlangan. Bu qarama-qarshi fikrlar davlat-xususiy sheriklik mexanizmlarini samarali 

tashkil etish, davlatning strategik vazifalarini aniq belgilash, bozor va davlat manfaatlarini 

muvofiqlashtirish zarurligini koʻrsatadi [6]. 

Turizmni davlat tomonidan qoʻllab-quvvatlashda raqamli texnologiyalar va innovatsiyalarni 

joriy etish yangi tendensiya sifatida namoyon boʻlmoqda. Jahon turizm tashkiloti (UNWTO) 

hisobotlarida qayd etilishicha, raqamli xizmatlar, onlayn bronlash tizimlari, elektron viza, virtual 

reallik va mobil ilovalar turizmning oʻsish surʼatini yanada tezlashtirmoqda. 2023-yilda dunyoning 

70 dan ortiq davlati elektron viza tizimini joriy etdi, 85% mehmonxonalar onlayn bronlash 

xizmatlarini taklif qilmoqda. Oʻzbekistonda ham 2022-yildan elektron viza, onlayn roʻyxatdan oʻtish, 

turistik obyektlarni raqamli xaritaga joylashtirish kabi servislar yoʻlga qoʻyildi. 2023-yilda 1,2 

million turist elektron viza orqali mamlakatga kirdi. Bu raqamli innovatsiyalar davlatning turizmni 

qoʻllab-quvvatlash siyosatida muhim oʻrin egallamoqda [7]. 

Turizmni davlat tomonidan qoʻllab-quvvatlashning istiqbolli yoʻnalishlaridan biri – barqaror 

turizm (sustainable tourism) konsepsiyasini amalga oshirishdir. Bu yoʻnalishda davlat ekoturizm, 

madaniy va tarixiy merosni asrash, mahalliy aholini turizmdan daromad olishga jalb qilish, atrof-

muhitni muhofaza qilish, ijtimoiy infratuzilmani yaxshilash kabi vazifalarga alohida eʼtibor 

qaratmoqda. Xalqaro amaliyotda davlat tomonidan barqaror turizm uchun grantlar, soliq imtiyozlari, 

taʼlim va atrof-muhitni muhofaza qilish dasturlari amalga oshiriladi. Oʻzbekistonda ham 2023-yilda 

18 ta ekologik turizm obyekti, 12 ta madaniy meros obyekti davlat tomonidan muhofazaga olindi va 

6 ta ekoturizm loyihasiga 12 million dollar investitsiya jalb qilindi. 

Shu oʻrinda, turizmni davlat tomonidan qoʻllab-quvvatlashning samaradorligi koʻp jihatdan 

huquqiy, institutsional va moliyaviy mexanizmlarning mustahkamligi, davlat va xususiy sektor 

oʻrtasidagi hamkorlik, kadrlar tayyorlash tizimi va innovatsiyalarning joriy etilishiga bogʻliq ekanini 

taʼkidlash joiz. Ilmiy manbalar tahlili va jahon tajribasi asosida aytish mumkinki, turizmni davlat 

tomonidan qoʻllab-quvvatlashning eng samarali modeli – bu strategik rejalashtirish, infratuzilmaviy 

loyihalarni moliyalashtirish, normativ-huquqiy muhitni takomillashtirish, kadrlar salohiyatini 

oshirish va raqobatbardosh turistik xizmatlarni rivojlantirishdan iborat. Bu vazifalarni amalga 

oshirishda davlatning faol ishtiroki, xususiy sektor bilan hamkorlik, innovatsiya va raqamli 

texnologiyalarni joriy etish hal qiluvchi ahamiyatga ega. 

Yuqoridagi tahlillardan koʻrinib turibdiki, turizmni davlat tomonidan qoʻllab-quvvatlash 

sohaning barqaror va jadal rivojlanishi, milliy iqtisodiyotga qoʻshadigan hissasini oshirish, yangi ish 

oʻrinlari yaratish va aholining farovonligini yuksaltirishda hal qiluvchi omil hisoblanadi. Davlatning 

asosiy vazifalari – infratuzilmani yangilash, investitsiya muhitini yaxshilash, normativ-huquqiy 

bazani takomillashtirish, kadrlar tayyorlash hamda innovatsiya va raqamli texnologiyalarni joriy 

etishdan iborat. Jahon va milliy tajriba koʻrsatmoqdaki, davlat-xususiy sheriklik, soliq va moliyaviy 

imtiyozlar, elektron xizmatlarni rivojlantirish, jamoatchilik bilan aloqalarni mustahkamlash turizm 

sohasining raqobatbardoshligini taʼminlaydi. Oʻzbekistonda 2020–2023-yillarda amalga oshirilgan 

islohotlar va davlat dasturlari natijasida turizm sektorida ijobiy oʻzgarishlar kuzatilmoqda: turistlar 

soni, turizmdan tushgan daromad, ish bilan band aholi va jalb qilingan investitsiyalar sezilarli 

darajada oshdi. Lekin, sohada hal etilishi lozim boʻlgan muammolar ham mavjud: infratuzilmaning 

barcha hududlarda teng rivojlanmasligi, xizmatlar sifatining baʼzi hollarda talab darajasida emasligi, 

kadrlar yetishmasligi va ekologik muammolar. Shu bois, kelgusida davlat tomonidan jadal va 

samarali qoʻllab-quvvatlashni davom ettirish, innovatsion yondashuvlarni keng joriy etish, xususiy 

sektor faolligini oshirish va xalqaro hamkorlikni kuchaytirish zarur. Turizmni davlat tomonidan 

qoʻllab-quvvatlashning eng samarali yoʻli – bu strategik rejalashtirish, infratuzilmaviy islohotlar, 

kadrlar salohiyatini yuksaltirish va raqamli texnologiyalarni joriy etish bilan uzviy bogʻliqdir. Ilmiy 

tahlil va empirik maʼlumotlar shuni koʻrsatmoqdaki, ushbu vazifalarni samarali amalga oshirish 

orqali turizm sohasi milliy iqtisodiyotda yetakchi oʻrinni egallaydi va xalqaro bozorda 

raqobatbardoshlikni taʼminlaydi. 

